
 

To pravo ki folkhögskola 

O studentsko pravo – tano važno tuče hem e školače   
I Folkhögskola tani jekh edukativno forma kaj tano o cilji te mothove to 

angažmani hem te pomožine i demokratia te ovel pana pobari. O škole 

kokri anena odluka sar ka dičhon o aktivitetija. Ki akija forma na važini e 

školakoro zakoni hem nane nisavo kurs plani so avela ki direktiva kotar i 

država. I ekonomsko pomoč so dobini i škola avela kotar o 

Folkbildningsrådet. Odoljese i škola valjani te pratini o pravilo kotar o 

Folkbildningsrådet kaj o studentsko pravo tano but važno.  

Ko e školakere rutine tu šaj te ovel tut pravo te čitine sar odija škola ko 

po protokoli čerela buti ked tane ko pučibe o žalbe, i disciplina hem o 

angažmani. Ki jekh folkhögskola i direkcia tani odija so tani glavno 

organi ki škola hem ki edukacia. Odoljese tuče sar studenti ki odija škola 

i direkcia tani odija so anela odluka kotar ti situacia hem kotar to pravo 

ki odija škola.  

Ama, othe tani i Folkhögskolornas studeranderättsliga råd, FSR, koja ka 

branini to interes  sar studenti. Akate isi pobuter informacia sar o FSR 

čerela buti hem ko so šaj te pomožini tut.  

Na hijan zadovoljno? Hijan li ko jekh konflikti? Ađahare 

šaj te čere! 
Na hijan zadovoljno ki savi situacia hijan ja aljan ko konflikti e školaja? 

Prvo so valjani te čere, odova tano te čere muhabeti e direktoreja ki 

škola. Ako na hijan zadovoljno kotar o muhabeti so čerđan e direktoreja, 

tegani šaj o slučaj te prijavine ki direkcia. Ako na hijan zadovoljno ni 

kotar direkcia, tegani šaj te kontaktirine o FSR hem te prijavine to slučaj. 

Sa o prijave hem o poruke so resena ko FSR ovena tane oficialna 

dokumentija.   

Odoljese akija informacia šaj te del pe e manušenđe so rodena, sebepi o 

oficialno principi.   

So mangeja te prijavine? 
Ko akala situcije šaj te prijavine ko FSR:   

 ako o kurs na đala premalo odova so i škola dija lafi   

 sar i škola čerđa buti ki ti žalba  

 sar i škola čerđa buti ki disciplina, sar ko primer ako fordela e 

studente kotar škola  

 ako na dela informacia kobor valjani hem so te platine  

 ako nane informacia kotar e studiribasoro drumo   

 ako nane informacia kotar e studiribasoro plani   

 ako nane komunikacia kotar o studiribasoro rezultati  

 ako nane informacia, ako jekh kurs čhinavdilo hem nane više  

 ako nane but šansa ko e studentengoro angažmani hem pravo. 

 

Našti te žaline tut ko FSR ja ko điko aver so nane olje konekcia e školaja 

sebepi o ocene ki odija škola.   

Šansa te prijvine to slučaj ko FSR važini samo ako ko kurs đeljan pobuter 

kotar 15 dive. I žalba najkasno valjani te resel ko FSR jekh berš palo so 

mukhljan i škola.   

So ovela palo so prijavijan? 
I direkcia ki folkhögskola tani odija so tani odgovorno ko školakere 

aktivitetija hem odlučini save pravilija ki škola važinena. Odoljese o FSR 

dikhela e školakoro pravilniko ked analizirini to slučaj so prijavinđan.   

O FSR našti te promini e školakiri odluka, ama šaj te bičhalji 

rekomendacije e školače. Đi akana, but škole respektirinđe o 

rekomendacije kotar o FSR.   

Mangeja li te dikhe sar resonirinđa o FSR ko disave situacije? Dikh 

pobuter ko  

www.folkbildningsradet.se/fsr 

 

Kontaktirin amen:   

FSR asistenti: 08-412 4810   

Centralno kancelaria: 08-4124800   

fsr@folkbildningsradet.se  

http://www.folkbildningsradet.se/fsr
mailto:fsr@folkbildningsradet.se

